
SURUHANJAYA PILIHAN RAYA MALAYSIA 

KENYATAAN MEDIA 
Bil. 08 / 2021 

 

PENGISYTIHARAN PROKLAMASI DARURAT (SARAWAK) 

DAN  

 ORDINAN DARURAT (KUASA-KUASA PERLU) 

(SARAWAK) 2021 

 
1. Suruhanjaya Pilihan Raya Malaysia (SPR) mengambil maklum 

akan kenyataan YAB Tan Sri Dato' Hj. Mahiaddin Bin Hj. Mohd. 

Yassin, Perdana Menteri Malaysia pada 31 Julai 2021 dengan 

pengisytiharan Proklamasi Darurat (Sarawak) oleh Yang di-

Pertuan Agong berdasarkan Fasal (1) Perkara 150 Perlembagaan 

Persekutuan bagi menggantung pilihan raya umum ke Dewan 

Undangan Negeri Sarawak dan Proklamasi ini hendaklah meliputi 

seluruh Negeri Sarawak mulai 2 Ogos 2021 hingga 2 Februari 

2022.  

 

2. Sehubungan itu juga, satu ordinan telah dimasyhurkan oleh Yang 

di-Pertuan Agong di bawah Fasal (2B) Perkara 150 

Perlembagaan Persekutuan dikenali sebagai Ordinan Darurat 

(Kuasa-Kuasa Perlu)(Sarawak) 2021 P.U.(A) 324. Di bawah 

Seksyen 3(1) Ordinan Darurat (Kuasa-Kuasa Perlu)(Sarawak) 

2021 P.U.(A) 324, memperuntukkan bagi tempoh darurat berkuat 

kuasa peruntukan Fasal (3) Perkara 21 Perlembagaan Negeri 

Sarawak bahawa Dewan Undangan Negeri terbubar selepas 5 

tahun daripada mesyuarat pertamanya tidak mempunyai kesan.    

 
3. Oleh yang demikian, memandangkan Proklamasi Darurat 

(Sarawak) P.U.(A) 323 yang diisytiharkan oleh Yang di-Pertuan 

Agong pada 29 Julai 2021 dan peruntukan Seksyen 3(4) Ordinan 

Darurat (Kuasa-Kuasa Perlu)(Sarawak) 2021 P.U.(A) 324 maka 

Pilihan Raya Dewan Undangan Negeri digantung dan hendaklah 

diadakan dalam tempoh 60 hari dari tarikh Proklamasi ini 

dibatalkan atau diungkaikan. 

 
 

Sekian, terima kasih. 

 

 

DATUK IKMALRUDIN ISHAK 

Setiausaha 

Suruhanjaya Pilihan Raya Malaysia (SPR) 

Tarikh: 2 Ogos 2021 / 23 Zulhijjah 1442H 


